
eng yaxshi infografika, grafika, foto slayd ko‘rik-tanlovini o‘tkazish
[bookmark: bookmark1]	NIZOMI 
	
I. Umumiy qoidalar

1. Topshiriqqa asosan belgilangan vazifalar ijrosini ta’minlash maqsadida tashkil etiladi.
2. Yoshlarni ekstremizm va terrorizm tahdidlaridan ogoh etishga bag‘ishlangan eng yaxshi infografika, grafika, foto slayd tanlovida institutda tahsil olayotgan talabalar o‘zlarining ijodiy ishlari bilan ishtirok etadi.
3. Tanlov eng yaxshi infografika, eng yaxshi grafika, eng yaxshi foto slayd kabi ijodiy ishlar nominatsiyasida o‘tkaziladi.
4. Tanlovning fakultet va institut bosqichlarini tashkil etish va o‘tkazish jarayoni  Yoshlar masalalari va ma’naviy-ma’rifiy ishlar bo‘yicha birinchi prorektor va bo‘lim boshlig‘i tomonidan amalga oshiriladi.
[bookmark: bookmark2]II. Tanlovning maqsadi va vazifalari
5. Tanlovning asosiy maqsadi - yoshlar o‘rtasida ijtimoiy-ma’naviy muhit barqarorligini ta’minlash, ularni turli ekstremistik oqimlarga qo‘shilib ketishining oldini olish, institutda yoshlarni dunyoviylik, vatanparvarlik ruhida tarbiyalashga qaratilgan amaliy chora-tadbirlar va ma’naviy-ma’rifiy ishlarning ta’sirchanligini oshirish, yoshlarimizni har tomonlama sogʻlom va barkamol etib tarbiyalash, o‘z iqtidorlarini namoyish etishlari uchun shart-sharoitlar yaratish hamda mustaqil va erkin fikrga ega iste’dodli yoshlarni qoʻllab-quvvatlashdan iborat.
6. Tanlovning vazifalari quyidagilardan iborat:
· yoshlar o‘rtasida ijtimoiy-ma’naviy muhit barqarorligini ta’minlash, ularni turli ekstremistik oqimlarga qo‘shilib ketishining oldini olish;
· oliy ta’lim muassasalarida yoshlarni dunyoviylik, vatanparvarlik ruhida tarbiyalashga qaratilgan amaliy chora-tadbirlar va ma’naviy-ma’rifiy ishlarning ta’sirchanligini oshirish;
· yoshlarimizni har tomonlama soglom va barkamol etib tarbiyalash, o‘z iqtidorlarini namoyish etishlari uchun shart-sharoitlar yaratish hamda mustaqil va erkin fikrga ega iste’dodli yoshlarni har tomonlama rivojlantirish;
· yoshlarda yot g‘oyalarga qarshi mustahkam immunitetni shakllantirish;
· yosh avlodni har tomonlama yetuk, yuksak ma’naviyatli, intellektual salohiyatli, ota-onasiga, Vatanga sadoqatli insonlar qilib tarbiyalash.

III. Tanlovni o‘tkazish bosqichi va muddatlari
7. Yoshlarni ekstremizm va terrorizm tahdidlaridan ogoh etishga bag‘ishlangan eng yaxshi infografika, grafika, foto slayd ko‘rik-tanlovi uch bosqichda o‘tkaziladi:
Birinchi bosqich – fakultetlar guruhlari talabalari o‘rtasida joriy yil sentabr oyining birinchi o‘n kunligida o‘tkaziladi.
Ikkinchi bosqich – fakultetlar guruhlari talabalari o‘rtasida gʻolib boʻlgan 8 nafar talabalar oʻrtasida joriy yil sentabr oyining ikkinchi o‘n kunligida o‘tkaziladi.
Uchinchi bosqich – respublika oliy ta’lim muassasalari g‘oliblari o‘rtasida joriy yil sentabr oyining uchinchi o‘n kunligida o‘tkaziladi.

IV. Tanlovni tashkil etish va o‘tkazish
8. Tanlovning birinchi bosqichini o‘tkazish bo‘yicha institut rektori buyrug‘i bilan Tashkiliy qo‘mita va soha professor-o‘qituvchilari, dinshunos, islomshunos mutaxassislari, jamoat tashkilotlari vakillaridan iborat tarkibda Hakamlar hay’ati tuziladi.
9. Talabalar tomonidan yo‘nalishlar bo‘yicha tayyorlangan ijodiy ishlar fakultetlar va institut kesimida tuzilgan Hakamlar hay’ati tomonidan tanlov shartlari va mezonlari asosida baholanadi.

V. Tanlov shartlari va baholash mezonlari
10. Tanlovga taqdim etiladigan eng yaxshi infografika nominatsiyasida quyidagi mezonlarda baholanadi:
· mavzuning mazmun-mohiyati to‘laqonli ochib berilganligi (ilmiy, rasmiy, badiiy kriteriyalariga mos va mavzu dolzarbligiga ko‘ra);
· mavzuni yoritishda kreativ infografikalardan foydalanish darajasi va tahliliy yondashuvlar, mustaqil fikrlarning aniq bildirilganligi;
· mavzuni yoritishda o‘ziga xos ijodkorlik hususiyatlari ifoda etilganligi;
· mavzuni yoritishda hayotiy misollardan keng foydalanilganligi va mentalitetimizga mos manbalarni yoritilganligi;
· mavzuga oid dolzarb masalalar, ulaming yechimlari to‘g‘risida takliflar keltirilganligi;
· mavzuning talaba-yoshlar hayotiga bogʻliqligi.
11. Har bir mezon 10 ballik tizim asosida baholanadi (jami 60 ball).
12. Taqdim etiladigan infografikalar soni 5 tagacha boʻlishi mumkin.
13. Tanlovga taqdim etiladigan eng yaxshi grafika nominatsiyasida quyidagi mezonlarda baholanadi:
· mavzuning mazmun-mohiyati to‘laqonli ochib berilganligi (aniqlik, dolzarblik va xronologik ketma-ketlik);
· mavzuni yoritishda o‘ziga xos ijodkorlik hususiyatlari ifoda etilganligi (kreativlik, mantiqiylik va tahliliy yondashuv);
· grafik tasvirlaming uyg‘unligi (matn, ko‘rsatkichlar, diagrammalar, bloklar va ikonlarning mosligi hamda ranglarning uyg‘unligi); 
· mavzuni yoritishda adabiyotlardan foydalanganlik darajasi va tahliliy yondashuvlar, mustaqil fikrlaming aniq bildirilganligi;
· mavzuni yoritishda hayotiy misollardan keng foydalanilganligi va mentalitetimizga mos manbalar yoritilganligi;
14. Har bir mezon 10 ballik tizim asosida baholanadi (jami 50 ball).
15. [bookmark: bookmark6]Taqdim etiladigan grafika soni 1 tadan 3 tagacha bo‘lishi mumkin.
16. Tanlovga taqdim etiladigan eng yaxshi foto slayd nominatsiyasida quyidagi mezonlarda baholanadi:
· mavzuning mazmun-mohiyati tolaqonli ochib berilganligi (aniqlik, dolzarblik va xronologik ketma-ketlik);
· [bookmark: bookmark7]mavzuni yoritishda o‘ziga xos ijodkorlik xususiyatlari ifoda etilganligi (kreativlik, mantiqiylik va tahliliy yondashuv);
· foto tasvirlarning uyg‘unligi (matn, ko‘rsatkichlar, diagrammalar, bloklar va ikonlarning mosligi hamda ranglarning uyg‘unligi);
· mavzuni yoritishda tahliliy yondashuvlar, mustaqil fikrlarning aniq bildirilganligi;
· mavzuni yoritishda hayotiy misollardan keng foydalanilganligi va mentalitetimizga mos manbalar yoritilganligi;
17. Har bir mezon 10 ballik tizim asosida baholanadi (jami 50 ball).
18. Taqdim etiladigan foto slayd soni 1 tadan 5 tagacha bolishi mumkin.

VI. Hujjatlarni taqdim etish tartibi
19. [bookmark: _GoBack]Oliy ta’lim muassasalarida g‘olib bolgan, 1 va 2-o‘rinni egallagan talabalaming hujjatlarini Respublika Tashkiliy qo‘mitasiga belgilangan muddatda taqdim etiladi. Ijodiy ishlar elektron pochta orqali qabul qilinmaydi.
20. Tanlovga taqdim etiladigan materiallar o‘zbek, rus, arab yoki ingliz tillarida qabul qilinadi. Materiallarni tayyorlashda kreativ, innovatsion yondashuv talab etiladi hamda Nizomda belgilangan vazifalarga mos bo‘lishi shart.
21. Yuqoridagi talablarga javob bermaydigan ijodiy ishlar qabul qilinmaydi. Mualliflik huquqi buzilishiga yo‘1 qo‘yilmaydi. Plagiat holati aniqlanganda ish tanlovdan chetlatiladi.

VII. Mualliflik huquqlari
Tanlovda ishtirok etayotgan ish(lar)da mualliflik huquqlari buzilganda, buning uchun ishni tanlovga taqdim etgan muallif (mualliflar jamoasi) javobgar hisoblanadi.
Ishlarni tanlovga taqdim etish bilan muallif (mualliflar jamoasi) tashkilotchilarga mazkur ishdan foydalanish (internet tarmog‘i, teledasturlarda joylashtirish va boshqa) huquqini topshiradi.
Ishlarda boshqa ishtirokchi yoki mualliflarning har qanday ijodiy ishlari (shu jumladan, video, reklama roliklari, kinematografik asarlari)dan nusxa olishga yo‘l qo‘yilmaydi.
Tanlov ishtirokchisi taqdim etilgan ish(lar)ning muallifi ekanligini, ularning ijodiy ishida boshqa shaxslarning intellektual mulkka bo‘lgan huquqini buzilmaganligini kafolatlaydi. Mazkur talab buzilgan taqdirda, ishtirokchi tashkilotchilarga barcha zarar hamda tashkilotchilaming o‘z huquqlarini himoya qilishi uchun ketkazgan harajatlarini qoplash majburiyatini o‘z zimmasiga oladi.
Tanlov ishtirokchisi ijodiy ishi baholash jarayonida oshkora namoyish etilishi va muhokama qilinishiga o‘z roziligini bildiradi.
Tanlov ishtirokchilarining ijodiy ishlariga munosabat bildirilmaydi va qaytarilmaydi.
Tashkilotchilar tanlovga taqdim etilgan ishlardan tanlovni yoritish, to‘plam yaratish va tarqatish maqsadida foydalanishlari mumkin.
Ishlarni tanlovga taqdim etish orqali ishtirokchi ushbu Nizomning barcha bandlariga o‘z roziligini bildiradi.

VIII. Tanlov g‘oliblarini taqdirlash
Tanlovning ikkinchi (fakultetlararo) bosqichida 1-oʻrinni egallagan talaba – planshet, 
2-oʻrinni egallagan talaba – smartfon va 3-o‘rinni egallagan talaba – PowerBank bilan hamda maxsus diplom va ota-onasiga tashakkurnoma bilan ragʻbalatlantiriladi. Shuningdek, tanlovda faol ishtirok etgan talabalar faxriy yorliqlar bilan taqdirlanadi. Yuqori (1, 2, 3) o‘rinni egallagan talabalaming ijodiy ishlari institutning ijtimoiy tarmoqlaridagi sahifalarida yoritiladi.
Tanlovning har bir yo‘nalishi bo‘yicha uchinchi (respublika) bosqichda g‘olib boʻlgan talabalar quyidagi tartibda pul mablagʻlari bilan rag‘batlantiriladi:
Eng yaxshi infografika nominatsiyasida:
o‘rin	- 2 500 000 (ikki million besh yuz ming) so‘m;
o‘rin	- 2 000 000 (ikki million ) so‘m;
o‘rin	- 1 500 000 (bir million besh yuz ming) so‘m.
Eng yaxshi grafika nominatsiyasida:
o‘rin	- 2 500 000 (ikki million besh yuz ming) so‘m;
o‘rin	- 2 000 000 (ikki million ) so‘m;
o‘rin	- 1 500 000 (bir million besh yuz ming) so‘m.
Eng yaxshi foto slayd nominatsiyasida:
o‘rin	- 2 500 000 (ikki million besh yuz ming) so‘m;
o‘rin	- 2 000 000 (ikki million ) so‘m;
o‘rin	— 1 500 000 (bir million besh yuz ming) so‘m.
Shuningdek, talabalaming eng sara ijodiy ishlari oliy ta’lim rasmiy saytlari va ijtimoiy tarmoqlaridagi sahifalarida yoritiladi.



